MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-ĦATRIET PUBBLIĊI


LAQGĦA NRU 18

It-Tnejn, 14 ta’ Diċembru 2020

Il‑Kumitat Permanenti dwar il-Ħatriet Pubbliċi ltaqa’ fil‑binja tal‑Parlament, il‑Belt Valletta, f’12.13 pm.

L‑Onor. Anthony Agius Decelis, President tal-Kumitat, ippresieda.


PREŻENTI

Il-Membri tal-Kumitat li kienu preżenti għal-laqgħa kienu l-Ministru għat-Turiżmu u l-Protezzjoni tal-Konsumatur l-Onor. Clayton Bartolo, l-Onor. Karol Aquilina, l-Onor. Glenn Bedingfield, l-Onor. Kristy Debono (Sostitut), l-Onor. Carmelo Mifsud Bonnici u l-Onor. Joe Mizzi. 


MINUTI

Il-Minuti tal-Laqgħa Nru 17, li saret fit-23 ta’ Novembru 2020, ġew ikkonfermati.


SMIGĦ FIR-RIGWARD TAN-NOMINA TAL-ONOR. EDWARD SCICLUNA GĦALL-ĦATRA TA’ GVERNATUR TAL-BANK ĊENTRALI TA’ MALTA

Il-Kumitat stieden lill-Onor. Edward Scicluna sabiex jidher quddiem il-Kumitat biex isirulu mistoqsijiet supplimentari skont l-artikolu 48B(4) tal-Att dwar l-Amministrazzjoni Pubblika, Kap. 497.

Il-President tal-Kumitat informa lill-Onor. Edward Scicluna li d-domandi u t-tweġibiet tiegħu ser jiġu ppubblikati ai termini tal-artikolu 38(2) tal-Att dwar l-Amministrazzjoni Pubblika.

L-Onor. Edward Scicluna tkellem dwar l-esperjenza tiegħu fil-qasam finanzjarju tul il-karriera tiegħu u l-esperjenza tiegħu bħala Membru tal-Parlament Ewropew u bħala Ministru fil-Parlament Malti.

Fost is-suġġetti li ssemmew waqt id-diskussjoni, kien hemm il-kuntratt tal-Gvern mal-Vitals dwar it-tliet spartijiet tal-gvern, il-politika monetarja u fiskali, il-correspondent banking, il-moratorju tal-pagamenti fuq id-debiti u s-sistema ta’ accounting fiċ-Ċivil ibbażata fuq accruals. 

Matul id-diskussjoni l-Membri tkellmu wkoll dwar is-sitwazzjoni ekonomika tal-pajjiżi post-COVID-19 u anke dwar l-impatt ekonomiku fuq Malta wara Brexit.

Fis-2.05 pm, il-President tal-Kumitat irringrazzja lill-Onor. Edward Scicluna u talbu sabiex jirtira mill-kamra sakemm il-kumitat jiddiskuti l-ħatra proposta tal-Onor. Edward Scicluna.

Fis-2.06 pm, meta l-President tal-Kumitat qiegħed il-mistoqsija fuq in-nomina tal-Onor. Edward Scicluna bħala Gvernatur tal-Bank Ċentrali ta’ Malta, intalbet votazzjoni. Il-Kumitat qabel li din il-votazzjoni tittieħed immedjatament.

Il-Kumitat ivvota hekk:

VOTAZZJONI NRU 3			ĦIN: 2.06 pm

Favur:  4					Kontra:  3

L-Onor.
Anthony Agius Decelis			Karol Aquilina
Clayton Bartolo				Kristy Debono
Glenn Bedingfield				Carmelo Mifsud Bonnici
Joe Mizzi

Il-ħatra proposta għaddiet.

Fis-2.07 pm, il-President tal-Kumitat stieden lill-Onor. Edward Scicluna jidħol fil-kamra fejn informah li l-ħatra proposta ta’ Gvernatur tal-Bank Ċentrali ta’ Malta kienet għaddiet mill-Kumitat, u skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, il-parir tal-kumitat, flimkien mal-Minuti tal-laqgħa kellhom jintbagħtu lill-Prim Ministru.


SMIGĦ FIR-RIGWARD TAN-NOMINA TA’ DR ANDRÈ BORG GĦALL-ĦATRA TA’ AMBAXXATUR TA’ MALTA MHUX RESIDENTI GĦAL-LIBANU

Fis-2.07 pm il-Kumitat stieden lil Dr Andrè Borg sabiex jidher quddiem il-Kumitat biex isirulu mistoqsijiet supplimentari skont l-artikou 48B(4) tal-Att dwar l-Amministrazzjoni Pubblika, Kap. 497.

Il-President tal-Kumitat informa lil Dr Andrè Borg li d-domandi u t-tweġibiet tiegħu ser jiġu ppubblikati ai termini tal-artikolu 38(2) tal-Att dwar l-Amministrazzjoni Pubblika.

Dr Borg tkellem dwar l-esperjenza tiegħu fil-professjoni legali fil-kamp lokali u anke l-esperjenza ta’ xogħol tiegħu f’pajjiżi u istitutzzjonijiet barranin, fosthom il-Qorti Ewropea.


Il-Membri rreferew għas-sitwazzjoni diffiċli fil-Libanu u l-isfidi li l-pajjiż qed jiffaċja, il-mod kif l-Unjoni Ewropea tinvolvi ruħha biex tgħin lill-pajjiż iqum fuq saqajh u kif Malta tista’ tgħin lill-pajjiż fl-isfera Ewropea, kif Malta tista’ tipprova tkun broker tal-paċi u tgħin biex flimkien mal-pajjiżi tal-Unjoni Ewropea jippromwovu t-tisħiħ tal-istrutturi fil-pajjiż, mhux biss mil-lat finanzjarju imma anke mill-aspett soċjali. Dr Borg tkellem ukoll dwar il-kandidatura ta’ Malta sabiex ikollha siġġu fuq il-Kunsill tas-Sigurtà tan-Nazzjonijiet Uniti u kif jekk jiġi approvat għal din il-kariga jaħdem biex itejjeb il-pożizzjonar ta’ Malta fid-diplomazija internazzjonali.

Fis-2.15 pm, il-President tal-Kumitat irringrazzja lil Dr Andrè Borg u talbu sabiex jirtira mill-kamra sakemm il-kumitat jiddiskuti l-ħatra proposta ta’ Dr Andrè Borg.

Fil-2.17 pm, il-President tal-Kumitat stieden lil Dr Andrè Borg jidħol fil-kamra fejn informah li l-Kumitat qabel li għandu jagħti parir favur il-ħatra ta’ Dr Andrè Borg bħala Ambaxxatur mhux Residenti għal-Libanu skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, u li skont l-istess provvediment, flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru għall-Affarijiet Barranin u Ewropej.


Fis-2.18 pm, id-diskussjoni kienet konkluża u l-Kumitat ġie aġġornat.









							PAULINE ABELA
							SKRIVANA TAL-KUMITAT

